


O país da pedra
Laxes, penedos, rochas...Granito

A historia narrada en pedra
Testemuñas da cultura eterna

Teo posúe un excep-
cional patrimonio ar-
queolóxico composto por 
destacados xacementos 
rupestres, castros e marcos 
medievais. Xunto cos concellos de 
Ames, Brión, Santiago de Compostela e Val 
do Dubra, Teo forma parte do Parque Compostela Rupestre. Unha área rica 
en todo tipo de manifestacións rupestres. Aporta máis de 30 petróglifos ca-
talogados, case todos encadrados no que se denomina Grupo Galego de Arte 
Rupestre ou Estilo Atlántico e datados, na súa gran maioría, na Idade de Bron-
ce e destaca pola súa necrópole megalítica do Monte Piquiño formada por 
treinta e tres túmulos.

Existen oito castros repartidos por todo o municipio. Cómpre incluir ao Castro 
Lupario ou de Francos.

Os marcos da Dehesa Real de Coto (tres pedras marcadas coa letra «R», que 
indicaban os límites dun plantío usado desde o século XVIII pola coroa para 
a subministración de madeira á Mariña) ou o acoutamento medieval da vila 
de Pedrouso-Lampai, no que destaca o marco de Porto Lampai, son os outros 
elementos tamén excepcionais do noso patrimonio arqueolóxico.

Páx anterior. Simboloxía dos petróglifos. Colectivo A Rula.



Pena Bicuda de Loureiro (arriba)

A Ruta dos Petróglifos de Teo (PR-G 
238) é unha opción excelente para 
observar diferentes exemplos destas 
manifestacións rupestres: os petrógli-
fos de Pena Bicuda de Loureiro, por 
exemplo, presentan combinacións 
circulares concéntricas, mentres que 
no Outeiro do Corno, o motivo central 
é unha figura de forma case cadra-
da, cunha liña en zig-zag que divide 
o seu interior en franxas horizontais. 
Á esquerda, obsérvase un arma, po-
siblemente un puñal, apuntando cara 
abaixo. No caso dos petróglifos do 
Monte de Cornide, ademáis de círcu-
los concéntricos aparecen represen-
tacións da caza e da monta, dúas das 
grandes temáticas da arte rupestre.

A “primeira 
arquitectura” da paisaxe 

teense e o primeiro cemiterio 
prehistórico que poderemos admirar 

dende os outeiros do Piquiño.

ÁREA ARQUEOLÓXICA DE MONTE PIQUIÑO

A necrópole megalítica do Monte Piquiño está situada ao sur do concello entre 
as parroquias de Luou, Rarís e Lampai e no linde natural que divide os vales do 
Ulla e do Sar.  Considérase unha das áreas arqueolóxicas máis importantes 
de Galicia, pola elevada densidade de xacementos prehistóricos que contén 
e pola interesante asociación de mámoas e petroglifos.  No contorno inmedia-
to e bordeando a necrópole, preto da aldea  de Loureiro, localízanse ata dez 
estacións rupestres da Idade de Bronce. Sobresaen os xacementos do Meau, 
Fondao e Trono da Raíña, e sobre todo, destaca a Pedra Bicuda de Loureiro, 
a estación con maior repertorio iconográfico de gravados do concello. Mon-
te Piquiño, non é só un museo ó ar libre, senón tamén un lugar lendario entre 
a veciñanza de Luou, que fala da existencia de dous círculos líticos (coñeci-
dos como eiras de mouros) que integran o fecundo patrimonio inmaterial do 
concello de Teo. Unha grande área arqueolóxica, aínda virxe e lendaria, que 
agocha moitas sorpresas e tesouros que pouco a pouco iremos descubrindo e 
que deberían contribuír a súa futura declaración como ben de interese cultural.

Monte Piquiño co Pico Sacro ao fondo. Foto do Arquivo Municipal de Teo (AMT).

A maior 
parte dos motivos 

representados nos 
gravados rupestres 
teenses son de tipo 

xeométrico; cazoletas e 
combinacións de círculos 

concéntricos.  De arte 
naturalista hai representacións 
de animais, e escenas de tipo 

narrativo na que se aprecia 
unha posible caza de 

cervos por xinetes.

Outeiro do Corno e Monte de Cornide (abaixo)



VESTIXIOS DA ÉPOCA 
PREHISTÓRICA E 
CASTREXA
Na contorna do Camiño Por-
tugués teense, exactamente 
a 1000 metros da carballeira 
de Francos, atópase o Cas-
tro Lupario ou Castro de Fran-
cos (administrativamente dos 
concellos de Brión e Rois). Desta 
acrópole castrexa considerada por 
algúns investigadores como a lendaria 
“capital dos Amaeos”, habitantes do val da 
Maía, fica impoñente a súa muralla que rodea toda 
a croa.  

A lenda xacobea sitúa neste castro a residencia da raíña Lupa, un castelo no 
que cabían 4000 persoas e que estaba rodeado dunha gran muralla. A Raíña 
Lupa, á que lle pediron axuda os discípulos de Santiago para atopar un lugar 
onde enterrar o Apóstolo, era dona dos montes e das augas antes de que 
chegara o cristianismo. Segundo as lendas, Lupa posuía un gran pazo sobre 
túneles con enormes tesouros. Para chegar a eles había unha entrada a carón 
dunha revolta do Río Tinto, que está cabo da ponte de Paradela. Mais se al-
guén se mete por esa cova e colle algún dos seus tesouros, queda para sempre 
encantado. E hai quen di que ten visto a algún mouro, é dicir, a algunha criatura 
do outro mundo, traer a beber os cabalos ó río (de aí o nome da “eira dos mou-
ros” co que tamén é coñecida a croa do castro).

Páx anterior. Castro Lupario de Francos. Foto do AMT.

Visita o Castro 
Lupario, unha 

acrópole castrexa 
amurallada, berce da lenda 

xacobea e declarada Ben 
de Interese Cultural.

Mámoa de Trasellas. Foto do AMT.

Na parroquia de Luou atópase a mámoa de 
Trasellas, un túmulo megalítico de grandes dimen-
sións (aproximadamente 35 m de diámetro e 2,5 m de alto), unha das má-
moas de maiores dimensións rexistradas na provincia da Coruña. Conta cun 
pequeno furado de violación na parte superior de 4 m de diámetro e 20 cm 
de fondo, actualmente moi colmado. Pódese dicir que presenta un excelente 
estado de conservación.

Teo conta con numerosos castros. A maioría, asentamentos fortificados da 
Idade de Ferro, que conservan restos das súas murallas. Con todo, na actuali-
dade moitos destes xacementos quedan agochados tras a masa forestal, pa-
sando desapercibidos.

Restos dunha 
das mámoas de 

maiores dimensións 
rexistradas na provincia 
da Coruña datado uns 

3.000 anos

•	 Castro de Lucí

•	 Castro de Pontevea

•	 Castro de Rarís

•	 Castro de Santa Marta

•	 Castro de Sebe

•	 Castro de Socastro Mouromorto 
ou Texexe

•	 Castro de Valiñas



Marco do Porto (Lampai)

Forma parte dun conxunto do que con-
servamos tres marcos medievais. Dous 
están en Padrón e un terceiro en Lampai, 
aínda que posiblemente houbera máis 
fitos para delimitar este acoutamento da 
antiga “Vilae de Pedrouso–Lampai” que 
dende o medievo chegou ó século XIX. 
A historia deste marco remóntase ó ano 
de 1156, cando o emperador Afonso VII, e 
boa parte da aristocracia e da Igrexa da 
Coroa de Castela, doan un enorme te-
rreo a un descoñecido plebeo de nome 
Sancho Eanes. A concesión fíxose posi-
blemente como mostra de gratitude ó 
desempeño de Sancho na Reconquista 
en favor de Alfonso VII. O texto íntegro 
da inscrición (en latín) di:

“Ano 1156 no primeiro día das calendas 
de setembro coa autoridade do em-
perador e de tódolos  asistentes poño 
este pedrón”

Páx anterior. Ruta per Caminho de Lampai. Fotos do AMT.

Marco da Agrela (Lampai)

Situada na aldea da Agrela, en Lam-
pai. O acabado tan regular que pre-
senta toda a pedra, a súa colocación  
e a presenza de varios gravados moi 
erosionados na cara sur, apuntan a po-
sibilidade de que se trate doutro dos 
marcos do acoutamento medieval de 
Pedrouso-Lampai, ó igual que o marco 
do Porto. Porén, o grande “R” gravado 
nunha das súas caras alude tamén ó seu 
reemprego como fito delimitador dunha 
Dehesa Real durante o século XVIII.

Inscrición do Marco do Porto (arriba). Marco de Agrela (abaixo).



3 h

11,87 km

DIFICULTADE

Moderada 

INICIO DA RUTA

Capela dos Milagres (Cornide)

PR-G 238  
Ruta dos Petróglifos de Teo

Ruta circular, que parte da capela dos Milagres 
de Cornide e chega a área arqueolóxica de Mon-
te Piquiño, unha das necrópoles megalíticas máis 
significativas de Galicia pola gran densidade de 
xacementos de mámoas e petróglifos. Ademais 
das vistas do val do Ulla e a silueta do Pico Sacro. 

Totalmente sinalizada e interpretada, esta ruta 
permite coñecer dous dos grandes tesouros patri-
moniais de Teo: o arqueolóxico e o natural.

Un circuíto 
homologado 
que permite 
coñecer o 
patrimonio 
rupestre datado 
na Idade de 
Bronce.

PR-G 256 
Per Caminho de Lampai

45 min

DIFICULTADE

Baixa

INICIO DA RUTA

Capela de 
Santa Ana

2,76 km

Recupera un camiño 
tradicional no rego de Tarrío.

O nome da ruta vén dunha cantiga 
de amor, que menciona un camiño 
medieval que atravesaba a parro-
quia de Santa María de Lampai. 

Conta con pequenas pasarelas 
de madeira e consérvanse os 
restos de oito muíños fariñeiros, 
con vestixios dun antigo serra-
doiro. Grazas a rutas guiadas e 
teatralizadas permiten coñecer 
de primeira man como funciona-
ban estes enxeños hidráulicos e 
as tradicións e costumes da pa-
rroquia, epicentros da vida social 
noutra época.

OFICINA DE TURISMO DE TEO

Enderezo: Auditorio Constante Liste, Rúa da Lagoa, 2,  
A Ramallosa, Lucí 15883 Teo A Coruña

Teléfono: +34 981 93 66 29

WhatsApp: +34 698 18 68 91

Web www.teo.gal/ www.turismo.teo.gal

Visite https://teo.gal/gl/actividades para coñecer as experiencias e actividades 
ofertadas polo Concello de Teo en tempo real. Son actividades de balde con 
prazas limitadas polo que cómpre facer inscricións online.



3 h

11,87 km

Moderada 

INICIO DA RUTA

Capela dos Milagres 
(Cornide)

PR-G 238  
Ruta dos Petróglifos de Teo

Ruta circular, que parte da capela dos Milagres 
de Cornide e chega a área arqueolóxica de Mon-
te Piquiño, unha das necrópoles megalíticas máis 
significativas de Galicia pola gran densidade de 
xacementos de mámoas e petróglifos. Ademais 
das vistas do val do Ulla e a silueta do Pico Sacro. 

Totalmente sinalizada e interpretada, esta ruta 
permite coñecer dous dos grandes tesouros patri-
moniais de Teo: o arqueolóxico e o natural.

Un circuíto 
homologado 
que permite 
coñecer o 
patrimonio 
rupestre datado 
na Idade de 
Bronce.

